
Digitála oahppamateriálat sámegiela nubbin giellan oahpahussii 

 

Čoahkkáigeassu/ abstrákta: 

Dán sáhkavuorus gieđahallat ROOSA-fitnu sisdoaluid Helssega ja Lappi universiteahtaid 

oaidninguovllus. Helssega ja Lappi universiteahtaid sámegiela oahpaheaddjit leat bargan ovttas 

sámegiela nubbingiellan oahpahusa olis, mas duogábealde leat universiteahttaoahpahusa 

dárbbut. Lappi universiteahtas sámegiella lea siidofága, man sáhttá laktit oahpaheaddjeohppui, 

dahje váldit eará oahpuid oktavuhtii siidofágan. Oahput fállojuvvojit olles LUC-konsernii. 

Lappi universitehtas leat máŋggat sámepedagogihka ja sámegiela digitála oahpahusa 

prošeavttat jođus (LINCOSY, MediaRobolit 65 +, REBOUND, Lohkanlihkku, CAP-SHARE, 

HEI-SÁPMI). Lappi universiteahta dutkit suokkardallet dán ovdanbuktimis dutkanvuđot 

čuovvumušaid sámegiella nubbingiellan oahpahussii dutkamušaid vuođul.  

 

Helssega universitehtas sámegiella lea bachelor dási váldofága. Dasa galgá ohcat. Dat lea 

maiddái rabas siidofágu Helssega universiteahta studeanttaide. Helssega universiteahtta ii fála 

sámegielas oahpaheaddjioahpuid, muhto Helssega studeanttat  goittotge barget maŋŋelis 

sámegielat oahpahusa suorggis. Danin univeriteahtta lea mielde Roosa-fidnus vai ožžot 

sámegiela olis pedagogalaš ja sámegiella nubbingiellan didaktihka sisdoaluid. 

 

Ilona Kivinen oahpaha sámegiela nubbin giellan Helssega universiteahtas ja áigu muitalit iežas 

vásáhusaid vuođul, mo oahpahit sámegiela nubbin giellan gávpotguovllu studeanttaide ja 

makkár doaimmaid dat gáibida oahpaheaddjis. Ilona Kivinen ja Maiju Saijets leaba ráhkadan 

Njuike fárrui 1 - oahppamateriála, mainna vástidit alitdási intensiiva giellaoahppama 

dárbbuide. Ovdanbuktimis muitaluvvo maid girjji birra. 

